MAMBO YA KUFANYA WAKATI WA DHARURA
(IL1 KUZUIA CHANJO ZISIHARIBIKE)

DHARURA: Ni wakati kuna hatari kubwa ya kusababisha chanjo kuharibika, k.m.
umeme umekatika kwa muda mrefu, jokofu limeharibika kiasi cha kutotengenezwa
katika muda mfupi, gesi imeisha na hauna nyingine, mafuriko, moto, gari
limeharibika au ajali, n.k.

Mambo hayo ni kama yafuatayo:

i)

ii)
iii)
iv)
v)

Xi)

Tambua tatizo ni lipi na chanzo chake,

Toa taarifa haraka kwa kiongozi wako wa kituo, wilaya, mkoa, n.k.
Kama ni gari tambua kituo kilicho karibu na mahali hapo cha kukupa
msaada (ijue vizuri barabara unayoitumia)

Jaribu kuona kama unaweza kutatua tatizo hilo

Kama linazidi uwezo wako, hamisha chanjo na kuzihifadhi kwenye
masanduku ya kubebea chanjo au vibebea chanjo kwa utaratibu
unaokubalika kuweka chanjo kwenye vifaa hivyo.

Hakikisha zinatunzwa katika ubaridi wa nyuzijoto kati ya +2 na +8
sentigredi na weka ishara ya tahadhari kuganda na kinasa halijoto cha
elektroni.

Hamishia chanjo hizo katika kituo cha jirani chenye jokofu linalofanya kazi
na lenye nafasi au zipeleke wilayani/mkoani na au hata wilaya/mkoa jirani.
Omba msaada unaofaa kwa tatizo ulilolitambua.

Hakikisha umebandika mahali panapoonekana hatua za kuchukuliwa
wakati wa dharura ili wafanyakazi/watu wengine waweze kuzijua k.m.
namba za simu za viongozi, mafundi, madreva, n.k., mahali jirani penye
jokofu au barafu, n.k.

Tengeneza mipango nyingine ya kuweza kuokoa chanjo utakayoona
inafaa kwa mazingira yako na hakikisha inafahamika kwa wengine.
Mara kwa mara pitia orodha yako ya dharura na fanya marekebisho
kulingana na hali ya wakati uliopo

Kumbuka: Wakati ukifanya hayo fikiria usalama wa chanjo. Soma Maelekezo ya

utunzaji bora - Tanzania hasa namba 6 na namba 23.




